
/上海闲话

沪渎码头 上海六千年 文 ! 曹伟明

! ! ! ! 上海早辣拉一万年
前，曾经是一片汪洋。远古

个上海名符其实濒临大海，
湖泊众多，湿地广袤。青浦个
崧泽则是吴淞江附近古沼泽

地中个一块高爽之地。六千年前，
上海从无到有，逐渐成陆，由东
海、长江万里携沙堆积而成，上海
先民辣拉搿搭块生存、生产和生
活，进行着文化个创作、创意、创
造和创新。上海历史个形成是一
个逐步沉淀个过程，伊并不是过
去大家所讲个由一个小渔村演变
而来个。若要科学个认识上海文
化个源头，必须追溯到崧泽时期
个文化萌芽、发生、发展个渊源。
上海个当代城市文明、上海个城
市精神全都是历经六千年积累升

华个结果。崧泽遗址辣拉 !"#$年
被列为上海市文物保护单位，
%"&$ 年辣拉全国考古年会上认
定为介于马家浜文化和良渚文化
之间个文化类型，是 $'世纪全国
著名个百项重大考古发现之一。
$'!!年个 !$月 $(日，富有崧泽
符号、现代气息个上海古文化遗
址———崧泽文化博物馆奠基开工
了，伊确立了青浦崧泽作为“上海
之源”个文化地位。$'%)年，被国
务院公布为全国重点文物保护单
位。今年个 *月 %&日，辣拉国际
博物馆日，上海崧泽遗址博物馆
正式开馆。

距今六千年前，第一批上海
先民长途跋涉，迁移到植被丰茂
气候宜人个青浦崧泽，疏浚河川，

耕耘土地，开创了上海城市远古
个历史文化。伊拉凭借着坚定个
信念，克服了自然环境个种种困
难，以开放个姿态，创新个精神，
用智慧告双手，充分利用周边个
自然资源，谱写了上海早期个历
史，奠定了上海史前文明个基础。

青浦崧泽，是上海历史个发
祥地。丰富个崧泽文化是上海文
化个源头。上海先民造梦、追梦、
圆梦，用智慧之火，浇上了创新个
燃油，“海纳百川，有容乃大”个包
容性发展，具备了鼓励创新、包容
失败个文化基因。崧泽文化勿仅
展现了文气、大气、秀气和灵气，
更体现了包容、开放和交融。辣拉
崧泽遗址中，涵盖了长江三角洲
地区文化个交流和交融。崧泽文

化类型承继了河姆渡文化、大汶
口文化以及薛家岗文化和北阴阳
营文化，伊个发生、发展与邻近搿
些地区个考古学文化，存在着千
丝万缕个互动联系。迭个陶鼎、陶
豆、陶杯等崧泽文化出土个器物，
都受到了外来文化个影响。辣拉
崧泽文化个折腹壶、折腹罐、分段
式个高柄豆中，伊个弧线三角形
与圆形个装饰风格，辣周边个考
古学文化中都有广泛个发现，具
有深远个传播力和影响力。崧泽
文化通过与周边考古学文化个勿
断交流，广泛吸收了其他地区先
进文化个因素，使得崧泽文化个
发展更具张力，能够融合于人类
社会个未来，为以后“长三角”地
区史前文明个崛起，吴越文化个

勃兴繁荣、海派文化个创
新发展，打下了坚实个基
础。

穿越上海六千年，辣拉
上海历史个进程中，发明与
发现层出不穷，有无数个“最早”，
有无数次“第一”，伊拉是上海先
进个文化遗产，影响和改变着人
们个生活。上海迭个灿烂个原始
文明，发展是从勿间断，持续包容
个。伊拉既有崧泽文化个源头活
水，又有海派文化个码头集聚。从
青浦崧泽村到上海县城再到国际
大都市，迭能一步一步演变而来
个。

崧泽遗址博物馆，是迭个上
海六千年历史个文化符号，伊承
载着上海个历史记忆。

! ! ! !上海人把额头叫做额角头。
小辰光，额角头上是大热天里生
热疖头个好地方。只要弄堂里有
小朋友辣额角头上贴起了一片
黑药膏，就可以晓得伊辣一个热
天里勿太平哉。伊个额骨头就变
成了禁区，碰勿得，摸勿得了。老
起来，额角头是年纪个刻度表，
上面会出现与眉目平行个长短
皱纹。上海人因为搿样个皱纹与
马路浪个有轨电车轨道一样平
行延伸，就叫伊为电车路。“额角
头上开出交关电车路了，老了老
了！”生动幽默。一个人假使诸事
顺当，气色好，身体好，上海人就
会恭维道：“喔哟，侬额角头亮堂
堂，一定发财了！”而碰到个朋友
是诸事不利、气色推扳、身体虚
弱个，别人会辣背后议论、点点
戳戳：“伊近来一直交蘑菇运，额
角头暗得像只臭皮蛋的颜色，看
来霉头触足了。”

额角头被老上海人看作时来
运转个晴雨表，由此凡有人碰到
了好运道，大家就会连连叫好：
“侬额角头高！侬额角头真高！”比
如去买彩票来试试运气，上海闲
话讲作“碰碰额角头”。真个幸运
儿一旦中了大奖，就会被形容为
额角头碰到天花板了。一个人个
骷郎头能够一记头撞到天花板
上，那么搿位朋友肯定是端坐辣
屋里向了。人辣家中，洪福临头，

足见好运道是躲也躲不开个。上
海闲话里个巧妙之处由此也可以
见到一斑。就算碰到灾难危险，能
够逃过一劫，全身而退个，上海人
还是用“额骨头碰到天花板”来比
喻个。“一部十轮卡撞到我乘个公
交车，我前排个告后排个几个人
都受伤了，我一点呒啥啥，就是吓
了一大跳，侬看，我个运道好�？
额角头碰到天花板哉！”

普通话常用“怒发冲冠”来形
容人个怒火中烧。上海闲话还是
会用额角头来做文章，“额角头
上冒鬼火”即是。上海人发怒、发
脾气称之为发火。连额角头上也
青烟缕缕、火光闪闪，可见迭个

火气之大、火气之呒没由头。额
角头鬼火冒显然是有相当贬意
个。与额角头碰到天花板相反
个，就是额角头碰到棺材板了。
活端端个好人骷郎头撞上棺材
板，运气差极、极差运气。搿当然
已经是老早老早个老上海闲
话了。蛮有噱头个是，要有
运道好极个比拟能够超越
额角头碰到天花板个，上
海人会讲：“死人额角头！”
这句话用辣自身，是有点
自嘲个。用辣别人身上，则
是有点嘲嘲人家个。
关于额角头个闲话，还
真有讲头个。

! ! ! !俗语称：“富人穿新衣，穷人
进当铺”，当铺是穷人的娘家。

当铺始于南北朝梁武帝时
代。当时天灾人祸，兵荒马乱。当
政者为抚民心，特拨巨款救济，
准许百姓拿物品典押现钱，这就
是典当业最初雏形。清同治年
间，徽州人办起“公济典”，遍及
江南，潮州人在上海开“押当”
店，上海成为“押头店”。上海人
说洋泾浜英语“,-./012”，又以
当铺是穷人娘家，上当铺称上娘
舅家。
当铺的营业范围很广：金银

首饰、衣服、铜锅器皿等。典当者
把物品送进当铺即可领取印有
蓝字的“当票“，作为凭据。以货
价多少付利息，十二个月为满，
逾期不赎，听凭变卖。另附加“提
看费”，补票费等，穷人为生活上
当铺，利息高，根本赎不起，当铺
把物品没收后，高价出卖，利上
加利。

当铺都有大围墙，墙上写大
大的“当“字，穷人未进门就要受
辱。看货压价的朝奉先生，一笔花
体字，坑害穷人，使穷人越“当”越
穷，不是“娘家”，而是“冤家”。

! ! ! !老早介里，辣上海乡下头讨
“大娘子”（大妻小夫）蛮流行个，
尤其辣浦东乡下头。
“大娘子”，就是老婆个岁数

要比老公个大几岁。到底大几
岁，迭个呒没个讲法，只要搿是
父母之命，媒妁之言，八字相符
就可以个。

葛末为啥喜欢讨“大娘子”，
迭个也呒没个权威个讲法，猜想
起来原因有：一来末女个要比男
个懂得早，搿能对男人来讲，感觉
告头既像老婆又像阿姐，比起岁
数小个老婆来，大娘子更能关心
搭仔体贴男人。二【.3】来末女个大
几岁，事体懂得早一眼多一眼，做
起事体来更有主见，搿就能成为
屋里向个主心骨，拿屋里屋外弄
得清清爽爽，顺顺当当。第三末应

了“长嫂为母，长妻当姐”搿句老
话，岁数比哥姐大个阿嫂，搿能就
会像长辈一样待小叔、小姑，姑嫂
道里向就勿会得勿开心、吵相骂，
还能早晚孝敬公婆，讲起来讨“大
娘子”勿知有几化好。

当然，乡下头个“大娘子”勿
是老早介里有钞票、有身价人家
个三妻四妾中个大老婆，伊跟“二
十岁女子十岁郎，夜夜睏觉抱上
床”个童养媳也是勿搭界个，一般
讲起来男人到了结婚个年龄，讨
个女人岁数要比自家稍微大一
些，告咾有个“女大三，屋脊坍”，
“女大七，哭泣泣”个讲法。

老早介里浦东“大娘子”个口
碑是蛮好个。搿是因为，老早介里
浦东个男人侪出去做生意、学手
艺，田里向、屋里向事体就侪落辣

大娘子个身浪向。搿些大娘子侪
是“手能绣、肩能挑”个好手，伊拉
常庄忙个辰光辣地里向忙农活，
闲个辰光豪燥孵辣屋里向忙女
红，还要“灶前全家三餐、河边一
盆衣洗”，屋里屋外各事体拍拍
潽。大娘子确实无愧于一家之
“大”，搿些“大娘子”侪是邪气“做
人家”个。

解放后，颁布了新个《婚姻
法》，规定了“男大女小”个结婚岁
数，搿能一来乡下头讨“大娘子”
就一眼眼少起来了，慢慢叫侪囥
辣幺二角落里了。但搿两年有些
男人勿管岁数大小，伊拉又开始
辣“姐弟恋”，讨“大娘子”又辣勿
少地方出现了。老实讲：岁数大小
不是老重要个，两家头好才是顶
顶重要个，对�。

茄山河 浦东大娘子 文 ! 高天云

闲话闲画 额角头碰到天花板
文 ! 阿仁


